
UVOD 
Od prve ljudske zajednice ljudi su se ujedinjavali da bi obavljali različite aktivnosti. Razlog tome je što su shvatili da je lakše uraditi 
neki posao zajedničkim snagama, a ne pojedinačno. Prvi oblici industrijske proizvodnje zasnivali su se na jediničnoj proizvodnji, da 
bi postepeno prešli na serijsku, pa masovnu proizvodnju. Danas preduzeća pretstavljaju organizacije koje koriste menadžersku 
koordinaciju za interno funkcionicanje i tržišnu koordinaciju u odnosu na druga preduzeća ili pravne i fizičke osobe. 
Danas postoje različiti oblici preduzeća i različite forme udruživanja preduzeća. Svi oni imaju isti krajnji cilj a to je ostvarivanje dobiti, 
mada ni ostale ciljeve ne treba zanemariti kao što su: rast, razvoj, image, doprios društvenoj zajednici, bezbjednost zaposlenih, itd. 
1. OBLICI ORGANIZACIJE PREDUZEĆA U TRŽIŠNOJ EKONOMIJI 
Pod pojmom preduzeća podrazumjevamo pravnu osobu, organiziranu u jednom od oblika utvrđenih zakonom, koja samostalno 
obavlja privrednu djelatnost radi sticanja dobiti. Ova definicija sadrži četiri obilježja preduzeća i to da: 
-je pravna osoba 
-samostalno obavlja djelatnost 
-je pravna osoba koja obavlja privrednu djelatnost 
-obavlja djelatnost radi sticanja dobiti 
-organizirano je u jednom od oblika utvrđenih zakonom. 
Generalno, sva preduzeća možemo podijeliti na osnovu pravnih odnosa članova društva međusobno, prema društvima i prema 
trećim osobama na društva lica i društva kapitala. U društva lica ubrajamo: 
-društva sa neograničenom solidarnom odgovornošću 
-komanditno društvo, 
a u društvo kapitala 
-društvo sa ograničenom odgovornošću 
-dioničko društvo. 
1.1 Društvo sa neograničenom solidarnom odgovornošću 
Ovo društvo čine najmanje dvije osobe, odnosno dva člana cruštva koji su neograničeno solidarno odgovorni za obaveze društva i 
za obaveze društva odgovaraju cjelokupnom svojom imovinom. 
Društvo se osniva ugovorom o osnivanju. Ulozi članova mogu biti u novcu, stvarima, pravima i izvršenim uslugama. Vrijednost uloga 
u stvarima, pravima i vršenju usluga utvrđuje se ugovorom o osnivanju društva. Ulozi članova su jednake vrijednosti. Ulozi članova 
postaju imovina društva. 

